
MGA TALAMDAN SA PAGBANSAY

Mensahe 6

Si Cristo nga Atong Pahulay sa Igpahulay, 
nga Gihulagwayan sa Maayong Yuta sa Canaan

Basahong Kasulatan: Heb. 3:7—4:13

I. Kon buot ta nga makasabot pag-ayo sa pahulay sa Igpahulay sa 
Mga Hebreohanon, gikinahanglan nga masayod ta sa kahulogan 
sa unang paghisgot sa pahulay sa Igpahulay diha sa Biblia—Gen. 
2:2-3:
A. Nipahulay ang Dios sa ikapitong adlaw kay nakahuman na man Siya 

sa Iyang buhat ug natagbaw; nadayag ang himaya sa Dios kay naa 
may dagway Niya ang tawo, ug gamiton na ang Iyang pagbulot-an sa 
pagpasakop sa kaaway Niya—1:26.

B. Kon dunay sitwasyon dinhi sa yuta nga nagpadayag ug nagrepre-
sentar ang tawo sa Dios, pahulay sa Igpahulay sa Dios kanang sit-
wasyona; ang pahulay sa Igpahulay mao ra ang katagbawan sa Dios 
nga gitinguha sa Iyang kasingkasing—vv. 26-28; Heb. 2:6-8a.

C. Ang ikapitong adlaw sa Dios maoy unang adlaw sa tawo; human lala-
nga ang tawo, wala siya moapil sa buhat sa Dios, nisulod hinuon siya 
sa pahulay sa Dios; gilalang ang tawo dili aron mobuhat kondili aron 
matagbaw sa Dios ug mopahulay uban sa Dios—itandi sa Mat. 11:28-
30.

D. Nagtimaan ang Igpahulay nga gibuhat na sa Dios ang tanan, gikom-
pleto ang tanan, ug giandam ang tanan ug nga mohunong gyod ang 
tawo sa tanan niyang buhat; ang pagbantay sa Igpahulay paghunong 
man sa buhat nato ug pagdawat sa Dios ug sa tanang nahuman Niya  
alang nato ingon nga atong pagpahimulos, pahulay, ug katagbawan; 
kini ang pamatigayon sa Dios—Exo. 20:8.

E. Ang Bag-ong Jerusalem mao ang kinasang-an ug walay kataposang 
pahulay sa Igpahulay sa Dios kay didto hingpit nga magpadayag sa 
Dios diha sa himaya ug maghari ginamit ang Iyang pagbulot-an ang 
tanang tinubos nga mga balaan sa eternidad—Bug. 21:10-11; 22:1, 4a, 
5b.

II. Ang pahulay sa Igpahulay mao si Cristo nga atong pahulay, nga
gihulagwayan sa maayong yuta sa Canaan (Deut. 12:9; Heb. 3:7—
4:13); pahulay si Cristo sa mga balaan sa tulo ka hugna:
A. Sa panahon sa iglesia ang langitnong Cristo, nga nagpadayag, nagre-

presentar, ug nagtagbaw sa Dios ug nipahulay sa Iyang buhat ug ni-
lingkod sa tuong kamot sa Dios sa mga langit, mao ang pahulay nato 
diha sa atong espiritu (Mat. 11:28-29); ang pahulay sa Igpahulay sa Mga 
Hebreohanon 4:9 mao si Cristo nga atong pahulay, nga gihulagwayan 
sa maayong yuta sa Canaan (Deut. 12:9; Heb. 4:8).

B. Sa gingharian sa millennium, sa mawala na si Satanas sa yuta (Bug. 
20:1-3), mapadayag, marepresentahan, ug matagbaw ang Dios ni 

Cristo ug sa madaogong mga balaan; unya si Cristo ug ang gingharian 
mao ang mas hingpit nga pahulay sa madaogong mga balaan, nga ma-
himong mga masigka-hari Niya (vv. 4, 6) ug moambit ug mopahimulos 
sa Iyang pahulay.

C. Sa bag-ong langit ug bag-ong yuta, sa mapasakop na Kaniya ang 
tanang kaaway, lakip na ang kamatayon, ang kataposang kaaway 
(1 Cor. 15:24-27), si Cristo, nga mobuntog-sa-tanan, maoy kinahingpi-
tang pahulay sa tanang tinubos sa Dios hangtod sa eternidad.

D. Ang pahulay sa Igpahulay nga gihisgotan sa Mga Hebreohanon 4:8-9 
nagpasabot ni Cristo nga atong pahulay sa unang duha ka hugna, ug 
ilabi na sa ikaduha—ang pahulay nga tinguhaonon pa nato ug masi-
botong sudlan:
1. Ang pahulay sa unang duha ka hugna ganti sa makugihong nag-

tinguha sa Ginoo, nga hingpit pa gyong nagpahimulos Niya ug na-
himong mga mananaog; ang pahulay sa ikatulong hugna dili ganti 
kondili hingpit nga bahin nga giapod-apod sa tanang tinubos.

2. Sa ikaduhang hugna sa pagkapahulay Niya nato, panag-iyahon ni
Cristo ang tibuok yuta ingon nga Iyang panulundon, maghimo niini 
nga Iyang gingharian sa usa ka libo ka tuig—Sal. 2:8; Heb. 2:5-6.

3. Sa ikaduhang hugna sa pagkapahulay ni Cristo nato, makaapil
sa paghari Niya sa millennium ang tanang madaogong magtutuo 
Niya nga nagtinguha ug nagpahimulos Niya nga ilang pahulay sa 
unang hugna (Bug. 20:4, 6; 2 Tim. 2:12); makapanunod sila sa yuta 
(Mat. 5:5; Sal. 37:11; Luc. 19:17, 19), ug makaambit sila sa kalipay 
sa ilang Ginoo (Mat. 25:21, 23).

III. Maminaw gyod ta sa pulong sa Ginoo sa Mateo 11:28-30—“Ari
Nako kamong tanang naghago ug nabug-atan, ug papahulayon Ko 
kamo. Isangon ninyo ang Akong yugo ug magkat-on mo Nako, kay 
malumo Ko ug mapaubsanog kasingkasing, ug makakaplag mog 
pahulay alang sa inyong mga kalag. Kay sayon ang Akong yugo ug 
gaan ang Akong luwan”:
A. Nagpasabot ang naghago dili lang sa kahago sa pagpaningkamot sa 

pagtuman sa mga sugo sa kasugoan ug sa mga regulasyon sa relihiyon 
kondili sa kahago sab sa pagpaningkamot nga magmalamposon sa 
bisan unsang buhat; bisan kinsang naghago sa ingon niana kanunay 
gyong bug-at nga naluwanan.

B. Ang pahulay dili lang nagpasabot nga nakagawas sa paghago ug luwan 
ubos sa kasugoan o relihiyon o sa bisan unsang buhat ug kaakohan, 
kondili sa hingpit sab nga kalinaw ug bug-os nga katagbawan.

C. Ang pagsangon sa yugo sa Ginoo pagdawat man sa kabubut-on sa 
Amahan; dili kini pagpabuot o pagpakontrol sa bisan unsang obli-
gasyon sa kasugoan o relihiyon o pagpaulipon ba sa bisan unsang bu-
hat, kondili pagpapugong sa kabubut-on sa Amahan.

D. Nagkinabuhi ang Ginoo sa ingon niana nga kinabuhi, walay laing gi-
tagad kondili ang kabubut-on ra sa Iyang Amahan (Juan 4:34; 5:30; 
6:38; Isa. 42:4a; itandi sa 53:2; 11:1-4a); hingpit gyod Siyang nag-
pasakop sa kabubut-on sa Amahan (Mat. 26:39, 42); busa, gihangyo ta 
Niya nga makat-on Niya (Efe. 4:20-21).

E. Nagpasabot ang magmalumo, o magmaaghop, nga dili mosukol sa 
pagsupak, ug nagpasabot ang magmapaubsanon nga dili magpataas-
sa-kaugalingon; hingpit gyod Siyang nagpasakop sa kabubut-on sa 
Iyang Amahan, wala magtinguha nga mobuhat og bisan unsa alang 
sa Iyang Kaugalingon o molaom ba nga dunay mabatonan alang sa 
Iyang Kaugalingon; busa, bisan unsa pa ang sitwasyon duna Siyay 
pahulay sa Iyang kasingkasing; bug-os Siyang natagbaw sa kabubut-
on sa Iyang Amahan.

F. Ang pahulay nga makaplagan nato sa pagsangon nato sa yugo sa 
Ginoo ug pagkat-on Kaniya alang man sa atong mga kalag; pahulay 
kini sa sulod ug dili iya lang sa gawas.

G. Ang yugo sa Ginoo mao ang kabubut-on sa Amahan, ug ang Iyang 
luwan mao ang buhat sa pagtuman niini; sayon kining yugoha, dili 
pait, ug gaan kining luwana, dili bug-at—itandi sa Mal. 3:14.

H. Kanang sayon ang Iyang yugo nagpasabot nga maayo, malulot, kasa-
rangan, maaghop, makapahimuot ang Iyang yugo, ang kabubut-on sa 
Amahan—sukwahi sa lisod, bangis, pintas, pait.

IV. Gipadayag sa Exodo 31:12-17 nga  nisunod ang Igpahulay sa sugo
aron matukod ang tabernaculo:
A. “Magbantay gyod mo sa Akong mga Igpahulay; kay timaan kini tali 

Nako ug ninyo sa tanan ninyong kaliwatan, aron makaila mo nga Ako 
si Jehova nga nagbalaan ninyo…Busa bantayan gyod sa mga anak sa 
Israel ang Igpahulay, bantayan ang Igpahulay sa tanan nilang kali-
watan ingog walay kataposang pakigsaad. Timaan kini tali Nako ug 
sa mga anak sa Israel hangtod sa hangtod; kay sa unom ka adlaw 
gibuhat ni Jehova ang langit ug ang yuta, ug sa ikapitong adlaw nipa-
hulay Siya ug nahayahay”—vv. 13, 16-17.

B. “Nipahulay ug nahayahay” ang Dios sa ikapitong adlaw; paglunhaw 
sa Dios ang tawo kay gilalang man ang tawo sa kaugalingong dagway 
sa Dios nga dunay espiritu aron makapakig-ambitay ang tawo sa Dios 
ug mahimong kauban ug kapikas Niya.

C. Kinahanglan natong makita ang pila ka diosnong prinsipyo—sangka-
pan una ta sa Dios og mapahimuslan nato, ug mobuhat na dayon ta 
uban Niya; aron mausa sa Dios sa Iyang buhat, pahimuslan gyod nato 
Siya.

D. Sa Pentecostes natugob ang mga tinun-an sa pagpahimulos sa Ginoo—
“napuno sila sa bag-ong bino” (Buh. 2:13); unya nitindog si Pedro ug 
ang napulog usa aron mobuhat uban sa Ginoo (v. 14).

E. Sa Dios may kalabotan kini sa pagbuhat ug pagpahulay; sa tawo may 
kalabotan kini sa pagpahulay ug pagbuhat; mobuhat dayon ta uban sa 
Ginoo pinaagi sa pagkausa Kaniya. 

F. Isip katawhan sa Dios, duna gyod unta tay timaan nga nagkinahanglan 
ta sa Dios nga mahimo natong kusog, kalagsik, ug tanan aron maka-
buhat ta uban Niya aron matukod ang iglesia nga Lawas ni Cristo; 
magpasidungog ug maghimaya kini Kaniya—1 Cor. 15:10, 58.

G. Ang timaan nato mao nga nipahulay ta uban sa Dios, nagpahimu-
los sa Dios, nagpalunhaw sa Dios, ug napuno una sa Dios; mobuhat 
dayon ta uban Niya nga nagpuno nato sa pagkausa Kaniya; kini ang 
walay kataposang pakigsaad, ang walay kataposang kasabotan, uban 
sa Dios.

V. Ang palagianan sa pagpahimulos ni Cristo nga maayong yuta 
mao ang buhi ug nagbuhat nga pulong sa Dios nga “hait pa sa 
duhay-sulab nga espada, ug modulot bisan sa pagbahin sa kalag 
ug sa espiritu ug sa mga lutahan ug kauyokan, ug makahimo sa 
pagtugkad sa mga hunahuna ug mga tuyo sa kasingkasing”—Heb. 
4:12:
A. Hulagway nato ang mga anak sa Israel, nga mga magtutuo sa Bag-

ong Tugon (1 Cor. 10:6a, 11), sa pag-ambit nato sa hingpit nga kalu-
wasan sa Dios:
1. Sa unang hugna nadawat nato si Cristo ug gitubos ug gipagawas

ta sa kalibotan, maingon nga gipagawas sa Egipto ang mga anak 
sa Israel.

2. Sa ikaduhang hugna nahimo tang mga laagan sa pagsunod nato sa
Ginoo, maingon nga naglaaglaag sa kamingawan ang mga anak sa 
Israel, kanunayng mahitabo diha sa atong kalag ang paglaaglaag 
nato.

3. Sa ikatulong hugna hingpit tang nangambit ug nagpahimulos ni
Cristo, maingon nga niambit ug nagpahimulos sa kadato sa ma-
ayong yuta ang mga anak sa Israel; nasinati kini diha sa atong 
espiritu.

4. Naghunahuna ang Hebreohanong mga magtutuo kon unsay buha-
ton nila sa ilang Hebreohanong relihiyon, ug kining paghunahunaa 
paglaag nila diha sa ilang kalag, dili pagsinati kang Cristo diha sa 
ilang espiritu.

B. Gitambagan sa tagsulat sa basahon sa Mga Hebreohanon ang Hebreo-
hanong mga magtutuo nga dili sila mag-ukon-ukon, maglaaglaag sa 
ilang kalag, mopadayon hinuon ngadto sa ilang espiritu aron maka-
ambit ug makapahimulos sa langitnong Cristo:
1. Si Cristo mismo nga naglingkod sa trono sa langit (Rom. 8:34) naa

sab karon nato (v. 10), sa ato pa, sa atong espiritu (2 Tim. 4:22), nga 
naa ang puy-anan sa Dios (Efe. 2:22).

2. Didto sa Bethel, sa balay sa Dios, sa puy-anan sa Dios, nga ganghaan 
sa langit, si Cristo ang hagdan nga nagdugtong sa yuta sa langit
ug nagdala sa langit nganhi sa yuta (Gen. 28:12-17; Juan 1:51); kay
naa man sa atong espiritu ang puy-anan sa Dios, kini karon ang
ganghaan sa langit, nga niini si Cristo ang hagdan nga nagdugtong
natong mga tawo sa yuta sa langit, ug nagdala sa langit nganhi
nato.

3. Busa, moliso ngani ta sa atong espiritu, makasulod ta agi sa gang-
haan sa langit ug makatandog sa trono sa grasya sa langit pinaagi
ni Cristo nga langitnong hagdan—Heb. 4:16.

4. Ang nag-ukon-ukon nga Hebreohanong mga magtutuo naglaaglaag
sa ilang kalag ug gipasagdan ang ilang espiritu, apan bug-os gyong
may kalabotan ang bag-ong tugon sa atong espiritu, dili sa atong
kalag—Rom. 8:16; 2 Tim. 4:22; Gal. 6:18.

C. Nagduhaduha ang kalag sa Hebreohanong mga magtutuo, uban sa 
mahunahunaon nilang salabotan, kalabot sa paagi sa kaluwasan sa 
Dios, ug buakon gyod ang paghunahuna niini sa kaugalingon nilang 
mga tinguha, pinaagi sa buhi, nagbuhat, ug modulot nga pulong sa 
Dios aron mabahin ang ilang espiritu gikan sa ilang kalag—Heb. 4:12:
1. Maingon nga natago pag-ayo ang kauyokan sulod sa mga lutahan,

natago sab gyod pag-ayo ang espiritu sulod sa kalag; maingon nga
ang pagbahin sa kauyokan gikan sa mga lutahan labi gyong nag-
kinahanglan nga buakon ang mga lutahan, ang pagbahin sa espiritu 
gikan sa kalag nagkinahanglan nga dugmokon ang kalag—1 Ped.
3:4.

2. Magbasa ngani ta sa Biblia, kinahanglan buhi kini, makapalig-
on, ug mahait nga igong makabahin sa atong kalag gikan sa atong
espiritu ug makatugkad sa atong mga hunahuna ug mga tuyo,
magpadayag unsay iya ug alang sa kaugalingon ug unsay iya ug
alang sa Dios; isagol gyod nato ang pulong sa pagtuo pinaagi sa
tanang pag-ampo diha sa espiritu aron mahimo kining buhi ug
nagbuhat—Heb. 4:2; Efe. 6:17-18.

3. Modulot gyod unta ang buhing pulong sa Dios sa atong pagkatawo
ug magpagawas nato sa atong paghunahuna ug paglaaglaag sa
kalag ngadto ni Cristo nga pahulay sa Igpahulay diha sa atong
espiritu; dili gyod unta ta mag-ukon-ukon, maglaaglaag sa atong
kalag; dumilian gyod hinuon nato ang kalag ug mopadayon ngadto
sa atong espiritu aron makaambit ug makapahimulos sa langitnong
Cristo ug makasalmot ta sa pahulay sa gingharian sa Iyang paghari
sa millennium.

